ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈՒՆՎԱՐԻ 14–Ի N 48-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Ֆինանսների նախարարություն
	03.08.2023թ.

	
	№ 01/8-2/15258-2023

	Դիտողություններ և առաջարկություններ չկան։
	

	2. Էկոնոմիկայի նախարարություն
	25.07.2023թ.

	
	№ 01/14009-2023

	Դիտողություններ և առաջարկություններ չկան։
	

	3. Հանրային ծառայությունները կարգավորող հանձնաժողով
	31.07.2023թ.

	
	№ ԳԲ/34.3-Մ2-3/2687-2023

	1. Նախագծի 1-ին և 3-րդ ենթակետերում նշված արևային կայանների հզորությունների հանրագումարում (Մասրիկ արևային կայան՝ 55 ՄՎտ, սակագնային կարգավորման ենթակա արևային կայաններ՝ 225 ՄՎտ, Այգ-1 արևային կայան, ինքնավար էներգատեղակայանքներ՝ 350 ՄՎտ) չի ապահովվում Նախագծի առանձին բաժիններում նշված արևային կայանների 1000 ՄՎտ թիրախը (ընդամենը կազմում է 830 ՄՎտ)։

Միևնույն ժամանակ, Նախագծում որևէ անդրադարձ չկա «Էներգետիկայի մասին» օրենքի 35-րդ հոդվածի 5-րդ մասով նախատեսված՝ բացառապես սեփական կարիքների համար կամ նույն հոդվածի 1.2-րդ մասում նշված գնման երաշխիքից հրաժարվելու դիմումով վերականգնվող էներգետիկ ռեսուրս օգտագործող կայանում էլեկտրական էներգիայի արտադրության լիցենզիաներ ստանալու համար հայտերի շրջանակում տրամադրվող լիցենզիաների սահմանաչափերին։ Մինչդեռ, օրենքի վերոնշյալ կարգավորման շրջանակում ներկայումս արդեն իսկ տրամադրվել է էլեկտրական էներգիայի (հզորության) արտադրության 27 լիցենզիա՝ շուրջ 144,7 ՄՎտ հզորությամբ, ինչպես նաև բացառապես սեփական կարիքների համար էլեկտրական էներգիայի արտադրության 2 լիցենզիա՝ ընդհանուր 1 ՄՎտ հզորությամբ։ Ուստի հաշվի առնելով նման հայտերով դիմելու ցանկություն ունեցող անձանց շրջանակը, հարկ ենք համարում ևս մեկ անգամ ընդգծել, որ գործող կարգի համաձայն նման հայտերի ներկայացման պարագայում, անկախ վերոնշյալ ռազմավարական ծրագրով սահմանված հզորությունների հնարավոր գերազանցման հանգամանքից, օրենքով համապատասխան արգելքի բացակայությամբ պայմանավորված, այդ լիցենզիաները ենթակա են հանձնաժողովի կողմից տրամադրման։  
	Ընդունվել է, խմբագրվել է։ 170 ՄՎտ-ը հզորությունը կլրացվի այդ թվում առանց գնման երաշխիքի արևային կայաններին տրվող լիցենզիաներով։ 



	2. Հստակեցման կարիք ունի մինչև 2030 թվականը և 2030-2040թթ. համար կուտակիչ արևային կայանների վերաբերյալ ձևակերպումները, մասնավորապես ինչպես են դրանք կապվելու արևային կայանների թիրախային հզորությունների հետ։ 
	Կուտակիչ կայանների ներդրման, շահագործման և մյուս հարցերը նախատեսվում է կարգավորել մշակվող «Էլեկտրաէներգետիկայի մասին» և «Վերականգնվող էներգետիկայի և էներգաարդյունավետության մասին» նոր օրենքներով։

	3. Որոշակի ցուցանիշների միջոցով (օրինակ, հզորություն, տեղադիրք և այլ ցուցանիշներ) նույնականացման կարիք ունեն Մեղրի, Շնող և Լոռիբերդ ՀԷԿ-երը։ Միաժամանակ, Լոռիբերդ ՀԷԿ-ի մասով  տեղեկացնում եմ, որ ի կատարումն Վարչական դատարանի 2022 թվականի հունիսի 13-ի «Հայցի ապահովման մասին» որոշման՝ Հանձնաժողովի 2022 թվականի հուլիսի 13-ի №298-Ա որոշմամբ «Լոռվա ամրոց» ՍՊԸ-ին տրամադրվել է կայանում էլեկտրական էներգիայի արտադրության լիցենզիա 18 տարի ժամկետով։ 
	Ընդունվել է խմբագրվել։

Նախագծում ներկայացվել է կայանների ընդհանուր տեխնիկական բնութագրերը։ Ցուցանիշները վերջնական կարող են հստակեցվել ծրագրերի իրականացման փուլում: Չնայած «Լոռվա ամրոց» ՍՊԸ-ին տրված լիցենզիային՝ Էներգետիկայի բնագավառի զարգացման ռազմավարական մինչև 2040թ ծրագրով նախատեսվում է ըստ անհրաժեշտության, որպես պետական նշանակության ծրագիր՝ Լոռիբերդ ՀԷԿ-ի կառուցումը։

	4. Հիմնավորման կարիք ունի նաև վերականգնվող էներգետիկ ռեսուրսների կիրառմամբ արտադրված էլեկտրական էներգիայի մասնաբաժնում խոշոր հիդրոէլեկտրակայաններին նախատեսելը, և վերականգնվող էներգետիկ ռեսուրսների կիրառմամբ արտադրված էլեկտրական էներգիայի մասնաբաժինը էլեկտրական էներգիայի համախառն վերջնական սպառման մեջ 2030 թվականին, ներառյալ խոշոր հիդրոէլեկտրակայանները, կհասնի շուրջ 50%-ի, իսկ մինչև 2040 թվականը՝ շուրջ 60%-ի: թիրախի ամրագրումը, քանի որ վերջին տարիների փաստացի տվյալների վերլուծությունից պարզ է, որ խնդրահարույց է հիդրոէլեկտրակայաններից (այդ թվում՝ խոշոր) առաքվող էլեկտրական էներգիայի մասնաբաժնի ավելացումը՝ պայմանավորված ջրային ռեսուրսների աճող սակավությամբ։ Օրինակ, 2022թ. փաստացի տվյալներով ՀՀ 2 խոշոր հիդրոէլեկտրակայաններում արտադրված էլեկտրական էներգիայի մասնաբաժինը կազմել է 1130,7 մլն կՎտժ կամ 12%, իսկ առաքված էլեկտրական էներգիայի ծավալում՝ 1115,1 մլն կՎտժ կամ 12,9%, 2021թ-ի՝ համապատասխանաբար արտադրված 1397,2 մլն կՎտժ-ի և առաքված 1377,9 մլն կՎտժ-ի դիմաց։ Փոքր կայաններից առաքվող էլեկտրական էներգիայի քանակը 2020, 2021 և 2022 թվականներին կազմել է համապատասխանաբար 813,9 մլն կՎտժ, 786 մլն կՎտժ և 790,2 մլն կՎտժ։ Փոքր կայաններից առաքվող էլեկտրական էներգիայի մասնաբաժինն էլ հաշվի առնելով ընդամենը վերականգնվող էներգետիկ ռեսուրսների կիրառմամբ արտադրված էլեկտրական էներգիայի մասնաբաժինը էլեկտրական էներգիայի արտադրության մեջ 2022 թվականի կազմել է շուրջ 26%։ Ուստի, անհրաժեշտ է հաշվարկներով հիմնավորել Նախագծի 1-ին կետի 1-ին և 2-րդ ենթակետերում նշված՝ վերականգնվող էներգետիկ ռեսուրսների կիրառմամբ արտադրված էլեկտրական էներգիայի մասնաբաժնի 2030թ-ի համար 50% և 2040թ՝ 60% թիրախը։ 
	ԵՄ դիրեկտիվի պահանջներին համապատասխան վերականգնվող էներգիայի մասնաբաժինը հաշվարկելիս ներառվում են բոլոր վերականգնվող էներգետիկ ռեսուրսները և մասնաբաժինը հաշվարկվում է էներգիայի համախառն վերջնական սպառման ծավալում։

Վերականգնվող էներգետիկ ռեսուրսների կիրառմամբ էլեկտրաէներգիայի արտադրության մասնաբաժնի հաշվարկման համար հիմք են հանդիսացել․ 

1) ՀՀ հանրային ծառայությունները կարգավորող հանձնաժողովի կողմից հրապարակված էլեկտրաէներգետիկական համակարգի 2022 թվականի հիմնական ցուցանիշների վերաբերյալ հաշվետվությամբ խոշոր հիդրոէլեկտրակայանների արտադրած էլեկտրաէներգիայի ծավալը, 

2) ՀՀ հանրային ծառայությունները կարգավորող հանձնաժողովի կողմից հրապարակված Հայաստանի վերականգնվող էներգետիկայի բնագավառի զարգացման տեմպերի վերաբերյալ հաշվետվությամբ ներկայացված գործարկման ենթակա փոքր հիդրոէլեկտրակայանների ամփոփ ցուցանիշները 2025 թվականի համար,

3) Ռազմավարությամբ նախատեսվող վերականգնվող էներգետիկ ռեսուրսների կիրառմամբ էլեկտրական էներգիայի արտադրանքը 2030 և 2040 թվականներին, 

Հայաստանի էներգահամակարգի 2024-2050 թվականների նվազագույն ծախսերով զարգացման պլանի հիմքում ընկած պահանջարկի կանխատեսումը 2030 և 2040 թվականների համար։

	5. Հաշվի առնելով 2021-2023թթ ՀՀ էներգետիկայի բնագավառում տեղ գտած իրողությունները՝ առաջարկում եմ թարմացնել էներգետիկայի բնագավառը բնութագրող առանձին ցուցանիշները և ձևակերպումները (ինչպիսին, օրինակ, «Առաջիկայում կիրականացվի Այգ-1 200 ՄՎտ դրվածքային հզորությամբ արևային ֆոտովոլտային կայանի կառուցման նոր մրցույթ։» արտահայտությունը և այլն)։
	 Ընդունվել է։

 Խմբագրվել է:



	6. «Հայաստանի Հանրապետության կառավարության, «ԷֆԱրՎի Մասրիկ» փակ բաժնետիրական ընկերության և «Ֆոտովատիո Ռենյուաբլ Վենչրս» Էս. Էլ.-«ԷֆԷսԷլ Սոլար» Էս. Էլ.-ի միջև կնքված` Հայաստանում` Գեղարքունիքի մարզի Մեծ Մասրիկի համայնքում «Մասրիկ-1» արևային ֆոտովոլտային (ՖՎ) էլեկտրակայանի նախագծման, ֆինանսավորման, կառուցման, սեփականության իրավունքով տիրապետման և շահագործման մասին փոփոխված և վերաշարադրված` կառավարության աջակցության համաձայնագրում փոփոխություններ և լրացումներ կատարելու մասին երկրորդ լրացուցիչ համաձայնագրին հավանություն տալու մասին» ՀՀ կառավարության որոշման նախագծով նախատեսվում է «Մասրիկ-1» արևային ֆոտովոլտային (ՖՎ) էլեկտրակայանի կառուցման ժամկետը երկարաձգել մինչև 2024 թվականի հուլիսի 31-ը, մինչդեռ Նախագծով նշված է 2024 թվականի հուլիսի 1-ը։
	 Ընդունվել է, Խմբագրվել է:

Նշված կետը հանվել է նախագծից։

	4. Արդարադատության նախարարություն
	01․08․2023թ․

	
	№ /27.3/35059-2023

	1.«Հայաստանի Հանրապետության կառավարության 2021 թվականի հունվարի 14-ի N 48-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) 1-ին կետի 1-ին ենթակետի ա. պարբերությունում «2024թ.» բառն անհրաժեշտ է փոխարինել «2024 թվականի» բառերով՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 5-րդ մասը, համաձայն որի՝ նորմատիվ իրավական ակտում տարեթիվը և ամսաթիվը գրվում են թվերով, իսկ ամիսը` տառերով: «Թվական» բառը և դրա հոլովաձևերը գրվում են ամբողջությամբ: Նույն դիտողությունը վերաբերում է Նախագծի համանման կարգավորումներին:
	 Ընդունվել է։

 Խմբագրվել է։

	2.Նախագծի 1-ին կետի 1-ին ենթակետի գ. պարբերության «խմբագրել հետևյալ բովանդակությամբ» բառերն անհրաժեշտ է փոխարինել «շարադրել հետևյալ խմբագրությամբ» բառով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի 3-րդ կետը, համաձայն որի՝ նորմատիվ իրավական ակտում փոփոխությունները կատարվում են նրա առանձին` բաժիններ, գլուխներ, հոդվածներ, մասեր, կետեր, ենթակետեր, պարբերություններ կամ նախադասություններ նոր խմբագրությամբ շարադրելու միջոցով: Նույն դիտողությունը վերաբերում է նաև Նախագծի 1-ին կետի 1-ին ենթակետի դ. պարբերությանը: Բացի այդ, հարկ է նկատի ունենալ, որ Նախագծի 1-ին կետի 1-ին ենթակետի գ. պարբերությամբ կատարված փոփոխության արդյունքում նախադասությունը նոր խմբագրությամբ շարադրելու արդյունքում լրացվել են նաև նոր նախադասություններ, մինչդեռ նոր նախադասություններ լրացնելու վերաբերյալ դրույթ չի նախատեսվել: Նշվածը հիմք ընդունելով՝ անհրաժեշտ է Նախագծի 1-ին կետի 1-ին ենթակետի գ. պարբերությունը խմբագրել:
	 Ընդունվել է։

 Խմբագրվել է: 

	3.Նախագծի 1-ին կետի 1-ին ենթակետի դ. պարբերությամբ նախատեսված փոփոխության փոխարեն առաջարկում ենք համապատասխան նախադասությունները շարադրել նոր խմբագրությամբ:
	 Ընդունվել է։

 Խմբագրվել է:

	4.Նախագծի 1-ին կետի 2-րդ ենթակետի ա. պարբերությամբ նախատեսված փոփոխության արդյունքում կառաջանա բովանդակային անհամապատասխանություն, մասնավորապես՝ Հայաստանի Հանրապետության կառավարության 2021 թվականի հունվարի 14-ի N 48-Լ որոշման Հավելված 1-ի «Ամփոփում» բաժինը սահմանում է, թե ինչ նկարագիր պետք է ունենա Հայաստանի էներգետիկ համակարգը մինչև 2040 թվականը, մինչդեռ նախատեսված կարգավորումը վերաբերում է էլեկտրական էներգիայի համախառն վերջնական սպառման մեջ վերականգնվող էներգետիկ ռեսուրսների կիրառմամբ արտադրված էլեկտրական էներգիային, ներառյալ խոշոր հիդրոէլեկտրակայանները, շուրջ 50% մասնաբաժին, 2030 թվականին և շուրջ 60%՝ 2040 թվականին:
	 Ընդունվել է։

 Խմբագրվել է:

	5.Նախագծի 1-ին կետի 2-րդ ենթակետի ա. և բ. պարբերություններով նախատեսվում է փոփոխություն և լրացում կատարել Հայաստանի Հանրապետության կառավարության 2021 թվականի հունվարի 14-ի N 48-Լ որոշման Հավելված 1-ի «Ամփոփում» բաժնի 2-րդ պարբերության 4-րդ մասում և 6-րդ մասում: Գտնում ենք՝ նախատեսված ձևակերպումներն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, համաձայն որի՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	 Ընդունվել է։

 Խմբագրվել է:

	6.Նախագծի 1-ին կետի 3-րդ ենթակետում անհրաժեշտ է հստակեցնել, թե որ կետերի ենթակետերում է նախատեսվում կատարել փոփոխություններ և լրացումներ:
	 Ընդունվել է։

 Խմբագրվել է:

	7.Նախագծի 1-ին կետի 3-րդ ենթակետի գ. պարբերությունն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի 4-րդ կետը, համաձայն որի՝ նորմատիվ իրավական ակտում փոփոխությունները կատարվում են նրա առանձին` բաժինների, գլուխների, հոդվածների, մասերի, կետերի, ենթակետերի կամ պարբերությունների գործողությունը դադարեցնելու միջոցով:
	 Ընդունվել է։

 Խմբագրվել է:

	8.Նախագծի հիմնավորման համաձայն՝ Հայաստանի Հանրապետության կառավարության 2021 թվականի հունվարի 14-ի N 48-Լ որոշման Հավելված 2-ի 4.6-րդ ենթակետում նախատեսվում է վերջնաժամկետը տեղափոխել 2024 թվականի դեկտեմբեր, մինչդեռ՝ Նախագծով նախատեսված վերջնաժամկետը վերաբերում է 2025 թվականին: Բացի այդ, նշվել է, որ 5.5.2-րդ ենթակետում ժամկետը նախատեսվում է սահմանել 2026 թվականը, սակայն Նախագծով նախատեսվել է 2025 թվականը: Միաժամանակ հարկ է նկատի ունենալ, որ Նախագծի հիմնավորմամբ անդրադարձ չի կատարվել 1.7-րդ ենթակետում նախատեսված փոփոխությանը, ինչպես նաև նոր լրացվող 1.10.1-ին կետին: Նշվածը հիմք ընդունելով՝ անհրաժեշտ է Նախագծի հիմնավորումը լրամշակել: 
	 Ընդունվել է։

 Խմբագրվել է:

	5. ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	22․08․2023թ․

	
	№ 02/08.2/28729-2023

	Նախագծի վերաբերյալ առկա են մի շարք նկատառումներ:

Մասնավորապես՝ Նախագծի 1-ին կետի 1-ին ենթակետի «ա» և 3-րդ ենթակետի «բ» պարբերություններով նախատեսվում է Մասրիկ-1 55 ՄՎտ դրվածքային հզորության արևային ֆոտովոլտային էլեկտրակայանի կառուցման ժամկետ սահմանել 31.07.2024թ-ը՝ 01.09.2023թ-ի փոխարեն: 

Մինչդեռ, Վարչապետի 15.08.2023թ-ի N 02/12.4/27911-2023 հանձնարարականով ՏԿԵ նախարարին հանձնարարվել է կայանի կառուցման ժամկետը թողնել անփոփոխ:
	 Ընդունվել է, խմբագրվել է։

Ժամկետը թողնվել է անփոփոխ։



	Առկա են հակասություններ Նախագծով նախատեսվող ժամկետների փոփոխության և ՀՀ կառավարության 18.11.2021թ-ի N 1902-Լ որոշմամբ հաստատված՝ ՀՀ կառավարության 2021-2026 թվականների գործունեության միջոցառումների ծրագրի (այսուհետ՝ ՀՀ կառավարության 5-ամյա միջոցառումների ծրագիր) «ՏԿԵՆ» բաժնով սահմանված նույնաբովանդակ միջոցառումների կատարման ժամկետների միջև: Այսպես.

1. Նախագծի 1-ին կետի 3-րդ ենթակետի՝

1) «գ» պարբերությամբ նախատեսվում է ուժը կորցրած ճանաչել «Արևային շուրջ 120 ՄՎտ հզորությամբ թվով 5 ֆոտովոլտային էլեկտրական կայանների կառուցման ծրագրերի իրականացում» միջոցառումը:

Սակայն հարկ է նկատի ունենալ, որ նշված միջոցառումը նախատեսված է ՀՀ կառավարության 5-ամյա միջոցառումների ծրագրի «ՏԿԵՆ» բաժնի 32.2-րդ կետով՝ 2024թ-ի դեկտեմբերի 2-րդ տասնօրյակ կատարման ժամկետով:

2) «դ» պարբերությամբ Այգ-1 200 ՄՎտ դրվածքային հզորության արևային ֆոտովոլտային էլեկտրակայանի կառուցման ժամկետ սահմանել 2025թ-ի դեկտեմբեր ամիսը՝ 2024թ-ի դեկտեմբեր ամսվա փոխարեն:

Այնինչ, ՀՀ կառավարության 5-ամյա միջոցառումների ծրագրի «ՏԿԵՆ» բաժնի 32.3-րդ կետի համաձայն՝ նշված միջոցառման կատարման ժամկետ է սահմանված 2024թ-ի դեկտեմբերի 2-րդ տասնօրյակը:

3) «է» պարբերությամբ նախատեսվում է «Չարենցավան-3» 110 կՎ լարման ենթակայանի վերակառուցման ժամկետ սահմանել 2026թ-ի դեկտեմբեր ամիսը՝ 2023թ-ի դեկտեմբեր ամսվա փոխարեն:

Մինչդեռ, ՀՀ կառավարության 5-ամյա միջոցառումների ծրագրի «ՏԿԵՆ» բաժնի 28.2-րդ կետի համաձայն՝ նշված միջոցառման կատարման ժամկետ է սահմանված 2023թ-ի դեկտեմբերի 3-րդ տասնօրյակը:

4) «թ» պարբերությամբ նախատեսվում է Կովկասյան Էլեկտրահաղորդման ցանցի (Հայաստան–Վրաստան էլեկտրահաղորդման գիծ/ ենթակայաններ) կառուցման ժամկետ սահմանել 2027թ-ի դեկտեմբեր ամիսը՝ 2025թ-ի դեկտեմբեր ամսվա փոխարեն:

Այն դեպքում, երբ ՀՀ կառավարության 5-ամյա միջոցառումների ծրագրի «ՏԿԵՆ» բաժնի 31.2-րդ կետի համաձայն՝ նշված միջոցառման կատարման ժամկետ է սահմանված 2022-2025թթ-ը:
	Նախագծի ընդունումից հետո, մինչև 2023թ․դեկտեմբեր 
1-ը, ՀՀ կառավարության 2021 թվականի փետրվարի 25-ի N 252-Լ որոշմամբ սահմանված կարգով առաջարկություններ կներկայացվեն ՀՀ վարչապետի աշխատակազմ՝ ՀՀ կառավարության 18.11.2021թ-ի N 1902-Լ որոշմամբ հաստատված՝ ՀՀ կառավարության 2021-2026 թվականների գործունեության միջոցառումների ծրագրի (այսուհետ՝ ՀՀ կառավարության 5-ամյա միջոցառումների ծրագիր) «ՏԿԵՆ» բաժնով սահմանված համապատասխան միջոցառումներում փոփոխություններ և լրացումներ կատարելու նպատակով։



	Միաժամանակ՝ հարկ է նկատի ունենալ, որ բավարար չափով հիմնավորումներ չեն ներկայացվել մի շարք միջոցառումների (օրինակ՝ Ռազմավարական ծրագրի իրագործումն ապահովող ծրագիր ժամանակացույցի 4.6-րդ, 6.2-րդ, 7.1-ին, 7.2-րդ, 9.4-9.8-րդ կետեր) ժամկետների փոփոխության առնչությամբ՝ հատկապես նկատի ունենալով, որ դրանցից մի քանիսի (օրինակ՝ Ռազմավարական ծրագրի իրագործումն ապահովող ծրագիր ժամանակացույցի 4.6-րդ, 6.2-րդ և 7.1-ին կետեր) ժամկետերն արդեն մի անգամ փոփոխվել են ՀՀ կառավարության 03.03.2022թ-ի N 248-Լ որոշմամբ:
	 Ընդունվել է։

Խմբագրվել է։

Միևնույն ժամանակ հարկ է նշել, որ ռազմավարական փաստաթղթերը դրանք հաստատված պայմանագրեր չեն և ենթակա են վերանայման՝ հաշվի առնելով դրանց գործնական արդիականությունը, փաստացի իրավիճակը և իրատեսական ժամկետները։  

	Ծրագրերի փորձաքննության վարչություն
	

	
	

	1. Նախագծի 1-ին կետի 1-ին ենթակետի «բ» պարբերությամբ խմբագրվում է ռազմավարության «Առաջիկայում կիրականացվեն ևս 6 արևային ֆոտովոլտային կայանների կառուցման նոր մրցույթներ՝ շուրջ 320 ՄՎտ ընդհանուր դրվածքային հզորությամբ» դրույթը՝ փոխարենը նախատեսելով «Այգ-1 արևային ֆոտովոլտային կայանի (200 ՄՎտ), թողարկում մինչև 2025թ դեկտեմբերը (170 մլն դոլար ներդրում):  

Նախագծի հիմնավորման համաձայն՝ ՀՀ կառավարության ա փոփոխություն է կատարվել «ԱՅԳ-1» արևային ֆոտովոլտային էլեկտրակայանի նախագծման, ֆինանսավորման, կառուցման, տնօրինման և շահագործման մասին կառավարության աջակցության համաձայնագրում և նոր վերջնաժամկետ է սահմանվել՝ 2023թ դեկտեմբերի 25-ը։ 

Այս կապակցությամբ լրացուցիչ հիմնավորման կարիք ունեն «6 արևային ֆոտովոլտային կայանների կառուցման նոր մրցույթների անցկացում» դրույթը հանելու, ինչպես նաև ԱՅԳ-1 արևային կայանի  շահագործման ժամկետը «2024թ.» փոխարեն «2025թ դեկտեմբեր» սահմանելու անհրաժեշտությունը: 
	Տեքստային մասում նշված 6 արևային ֆոտովոլտային կայաններ նշանակում է՝ 120 ՄՎտ գումարային հզորությամբ 5 կայանների կառուցման (հավելված 2 ենթակետ 1.7) և 200 ՄՎտ հզորությամբ ԱՅԳ-2 կայանի կառուցման (հավելված 2 ենթակետկետ 1.9, ուժը կորցրած է ճանաչվել ՀՀ կառավարության 03.03.2022թ N 248-Լ որոշմամբ) ծրագրերը։ Էլեկտրաէներգետիկական շուկայի ազատականացմամբ պայմանավորված՝ կառուցվում են առանց էլեկտրաէներգիայի գնման երաշխիքի արևային կայաններ, որոնք լրացնում են նախատեսվող հզորությունները, ուստի, վերը նշված միջոցառումների իրականացումը՝ այն է արևային կայանների կառուցման մրցույթներ էլեկտրաէներգիայի պարտադիր գնման երաշխիքով, ալյևս նպատակահարմար չէ։ 

Ուստի, ռազմավարական ծրագրով նախատեսված բոլոր այն միջոցառումները, որոնք նախատեսվում էին իրականացնել գնման երաշխիքով, սակայն դրանց իրականացումը դեռևս չի մեկնարկել և չկան կնքված պայմանագրեր կամ լիցենզիաներ, առաջարկվում է հանել: 

«ԱՅԳ-1» արևային ֆոտովոլտային կայանի կառուցման նպատակով Թալին խոշորացված համայնքը պետք է կայանի կառուցման համար անհրաժեշտ հողատարծքները նվիրաբերեր ՀՀ կառավարությանը՝ ինչն ԱՆԻՖ-ի միջոցով պայմանագրով պետք է փոխանցվեր կառուցապատողին։ Նշված գործընթացի ձգձգումը պայմանավորված էր Թալին համայնքում ավագանու ընտրությունների տևական ժամանակ չկայացման հետ (Ծրագրի իրականացման համար անհրաժեշտ հողամասերի սեփականության իրավունքն արդեն փոխացվել է ԱՆԻՖ-ին)։ Դրա հետ կապված ՀՀ կառավարության 2023թ. հունիսի 8-ի N 935–Ն որոշմամբ «ԱՅԳ-1» արևային ֆոտովոլտային էլեկտրակայանի նախագծման, ֆինանսավորման, կառուցման, տնօրինման և շահագործման մասին կառավարության աջակցության համաձայնագրում հետաձգող պայմանների և ֆինանսական ամփոփման վերջնաժամկետ է սահմանվել 2023թ. դեկտեմբերի 25-ը, ինչը նշանակում է, որ կայանի կառուցման մեկնարկի, հետևաբար՝ շահագործման հանձնելու ժամկետները համապատասխանաբար կփոփոխվեն։ Հաշվի առնելով վերոնշյալը նախագծով միջոցառման իրականացման իրատեսական ժամկետ է առաջարկվում 2025թ. դեկտեմբերը։

	2. Նախագծի 1-ին կետի 1-ին ենթակետի «ե» պարբերությամբ ռազմավարության տեքստային մասը լրացվում է հետևյալ նոր նախադասությամբ.

«Նոր ատոմակայանի ընտրության հարցում, տնտեսական նպատակահարմարության դեպքում, կդիտարկվեն նաև փոքր մոդուլյար ռեակտորներ, ինչը հնարավորություն կտա ունենալ էներգետիկ անվտանգության ավելի բարձր մակարդակ, նվազեցնելով նաև համակարգում պահուստային հզորությունների (երրորդային պահուստի) չափը:», իսկ Նախագծի 3-րդ ենթակետի «ա» մասով «ՀԱԷԿ-ի երկրորդ էներգաբլոկի շահագործման ժամկետի (ներառյալ դրա երկարաձգումները) ավարտից հետո գործող կայանի հարթակում փոխարինող հզորության Էներգաբլոկի կառուցում» միջոցառումը լրացվում է «տնտեսական նպատակահարմարության դեպքում դիտարկելով նաև փոքր մոդուլյար ռեակտոր(ներ)» արտահայտությամբ:

Այս կապակցությամբ առաջարկում ենք «փոքր մոդուլյար ռեակտորներ» բառերը փոխարինել «փոքր և միջին մոդուլյար ռեակտորներ» բառերով՝ հաշվի առնելով նաև միջին մոդուլյար ռեակտորների տնտեսական և կիրառական նպատակահարմարությունը դիտարկելու անհրաժեշտությունը, ինչպես նաև միջազգային փորձը: 
	Չի ընդունվել։

Միջազգային տերմինաբանության մեջ «միջին մոդուլյար ռեակտորներ» տերմին չի օգտագործվում, սահմանված չէ նաև տարանջատում փոքր և միջին հզորության մոդուլյար ռեակտորներ հասկացությունների միջև։

Ընդ որում, 1-300 ՄՎտ հզորության մոդուլյար ռեակտորները համարվում են փոքր մոդուլյար ռեակտորներ։

	3. Նախագծով համապատասխան կարգավորումներ և դրանց իրականացման ժամկետներ սահմանելիս արհրաժեշտ է հաշվի առնել նաև Հայաստանի վերափոխման ռազմավարությամբ (2050) նախատեսված ցուցանիշները (մասնավորապես՝ 13.1.1 Էներգաինտենսիվություն (չափված առաջնային էներգիայի և ՀՆԱ-ի տեսակետից, %), 13.2.1 Արևային էներգիայի մասնաբաժին էներգետիկ բալանսում, «13.3.1 Էլեկտրաէներգիայի՝ տարածաշրջանի միջին սակագնից ցածր սակագին» և այլն), «ՀՀ կառավարության ծրագրին հավանություն տալու մասին» 21.08.2021թ. ԱԺՈ-002-Ն որոշման հավելվածի «3.4 ԷՆԵՐԳԵՏԻԿԱ» բաժնի թիրախները, ինչպես նաև ՀՀ կառավարության 18.11.2021թ-ի N 1902-Լ որոշմամբ հաստատված հավելված 1-ի «Տարածքային կառավարման և ենթակառուցվածքների նախարարություն» բաժնի նույնաբովանդակ միջոցառումների կատարման ժամկետներն ու ակնկալվող արդյունքներն ապահովելու անհրաժեշտությունը:  
	Նախագծի ընդունումից հետո, մինչև 2023թ․դեկտեմբերի 
1-ը, ՀՀ կառավարության 2021 թվականի փետրվարի 25-ի N 252-Լ որոշմամբ սահմանված կարգով առաջարկություններ կներկայացվեն ՀՀ վարչապետի աշխատակազմ՝ ՀՀ կառավարության 18.11.2021թ-ի 
N 1902-Լ որոշմամբ հաստատված՝ ՀՀ կառավարության 2021-2026 թվականների գործունեության միջոցառումների ծրագրի (այսուհետ՝ ՀՀ կառավարության 5-ամյա միջոցառումների ծրագիր) «ՏԿԵՆ» բաժնով սահմանված համապատասխան միջոցառումներում փոփոխություններ և լրացումներ կատարելու նպատակով։



	4. Հիմք ընդունելով Վարչապետի 27.03.2023թ. N02/08.86/10249-2023 հանձնարարականը՝ առաջարկում ենք համապատասխան Նախագծերը լրամշակելիս միշտ հաշվի առնել կարգավորվող ոլորտում մինչ այժմ ընդունված ռազմավարական փաստաթղթերում տեղ գտած դրույթները, դրանց փաստացի և գործնական արդիականությունը:
	Ընդունվել է ի գիտություն։


